
M
üasir universitetlәrdә elmi-pe -
daqoji fәaliyyәtin sәmә rәliliyi -
ni tәmin edәn yanaşma vә
prioritetlәri araşdırmaqla, gәlә -

cәk fәaliyyәt üçün yeni strategiyaların işlәnib
hazırlanması imkanlarını müәyyәn etmәklә,
Azәrbaycanın elm sahәsindә dövlәt siyasәtinin
yeni prioriteti çәrçivәsindә müasir çağırışlar vә
öndә olan mәqsәdlәrin öyrәnilmәsi, hәmçinin
dünya tәcrübәsi kontekstindә ölkә univer sitet -

lәrindә elmi fәaliyyәtlә bağlı problemlәrin aşkar
edilmәsi vә onların hәll edilmәsi isti qamәtindә
tәkliflәrin irәli sürülmәsi qarşımızda duran
başlıca mәqsәdlәrdәndir.

Hazırda universitetlәrdә “tәhsil-elm-innova -
siya” triadası onların fәaliyyәtinin әsasını tәşkil
edir. Odur ki, elmi fәaliyyәtin formal mahiy -
yәtindәn vә mücәrrәd mәzmunundan qurtul ma -
sına, elәcә dә ali mәktәblәrdә elmi fәaliyyәtin
ida rә edilmәsinә әnәnәvi yanaşmanın dәyiş -

dirilmәsinә ehtiyac yaranır. 
Müasir dövrdә hәr bir ölkәnin iqtisadi in kişafı,

vәtәndaşlarının rifah halı, ilk növbәdә, el min vә
tәhsilin inkişafı ilә bağlıdır. Bu baxımdan ali tәhsil
sistemindә fәaliyyәt göstәrәn professor-müәllim
heyәti, universitet rәhbәrliyi, tәlәbәlәr vә müәl -
limlәr qarşısında yeni vәzifәlәr durur. Cәmiyyәtin
çağırışlarına adekvat cavab olaraq mühüm vә -
zifәlәri yerinә yetirәrkәn bәşә riyyәtin rifahını
yaxşılaşdırmaq üçün univer sitet lәr, ilk növbәdә, öz
elmi tәdqiqatları ilә fәrq lәnmәli dir lәr. 

Dünya tәcrübәsi göstәrir ki, müvafiq dövlәt
siyasәti ali tәhsil, elm vә innovasiya sahәsindә
transformasiyaya çox güclü tәsir göstәrir. Qlobal
dünya iqtisadiyyatının tәrkib hissәsi olan nüfuzlu
universitetlәr elmi vә bilik xidmәtlәrinin bey -
nәlxalq bazarının әn mütәrәqqi aparıcı isteh -
salçıları vә oyunçularıdır. Bu kontekstdә dünya
ölkәlәri hökumәtlәrinin nümayәndәlәri başa
düşürlәr ki, onların aparıcı universitetlәrinin
bәşәriyyәtin elmi inkişafı prosesindә ön sıralarda
olması vacibdir. Bu, müasir mәrhәlәdә ali mәk -
tәblәrin elmi fәaliyyәtinin prioritet vәzifә lәrin -
dәn biridir. 

Universitetlәr cәmiyyәtin hüquqi vә sosial-
iqtisadi problemlәrinin hәllinә mühüm tәsir
göstәrәn biliklәr istehsal edirlәr. Ali tәhsil
müәssisәsinin qarşısında duran vәzifәlәrdәn biri
dә innovativ layihәlәrin hәyata keçirilmәsi üçün
şәrait vә mühitin yaradılmasıdır. Universitetlәr
biznes vә elmi ixtiraların kәsişmәsi üçün әn
münbit vә münasib yer olmalıdır.

Müasir universitetlәr hәm elmi-tәdqiqat, hәm
dә tәdris prosesini hәyata keçirәn tәdqiqat
müәssisәlәridir. Universitetlәr ona yiyәlәnmәk
istәyәnlәrә elmi biliklәr verәn vә elmi araş dır -
maları davamlı olaraq davam etdirәn, ümum bә -
şәri dәyәrlәr yaradan vә aşılayan elmi mәrkәz
kimi fәaliyyәt göstәrir. Tәcrübә ilә bağlı olmayan
elmin, elm vә praktika ilә bağlı olmayan tәhsilin,
tәhsil vә elmlә әlaqәsi olmayan biznesin sә mә -
rәsiz olduğu artıq cәmiyyәtdә qәbul edilib.
“Lider universitetlәrin tәşәkkül tapması: dünya
tәcrübәsi vә rusiya perspektivi” kitabında anali -
tik hesabatın müәlliflәri yazırlar: “Universitetlәr
dövlәt siyasәtinin “alәtlәri” kimi sürәtli “tutma”
inkişafa, sәfәrbәrlik rejimindә sәnayelәşmәyә
ehtiyacı olan ölkәlәrdә yaradılmışdır. Belә
universitetlәr әksәr hallarda bilik, texnoloji

hәllәr, sosial vә mәdәni sferalara aid modellәr vә
s. yeniliklәr üçün pulsuz axtarış subyektlәri
deyil, onlar artıq yaradılmış texnologiya vә hәl -
lәrin ötürülmәsini, ixtisaslı kadrların hazır lan -
masını tәmin etmәlidirlәr” [1, s.70]. Müasir
universitet yüksәk elmtutumlu texnologiyalar vә
innovasiyalar yaradır, sәnaye ilә sıx әmәkdaşlıq
edir, biliklәrә әsaslanan mәhsulların istehsal -
çısına çevrilir, әmәk bazarı üçün yeni iş yerlәri
tәklif edir, texnoparklar vә startaplar vasitәsilә
bazarda biznes subyekti kimi iştirak edir.
Professor Z.F.Mәmmәdovun fikrincә, “...bilik
bazarda aktiv әmtәәyә çevrilib, ölkәlәr vә re -
gionlar arasında mübarizәdә insan resursları,
unikal sәriştәlәrin daşıyıcıları müstәvisindәdir.
Nәticә etibarilә, tәhsil tәşkilatları “bilik seyfi”
modelindәn “bilik vә sәriştә tәchizatçısı” mode -
linә keçәrәk iqtisadi prosesin fәal iştirakçılarına
çevrilir vә ölkәnin rәqabәt qabiliyyәtini müәyyәn
edәn bazarda daha nüfuzlu oyunçuya çevrilirlәr”
[2, s.704].

Azәrbaycan Respublikasının Prezidenti İlham
Əliyev tәsdiq etdiyi Dövlәt Proqramında tәhsilin
inkişafına geniş yer vermişdir. “Elm müasir cә -
miyyәt quruculuğunu tәmin edәn әsas amil kimi
bu gün dә Azәrbaycanda dövlәt siyasәtinin
prioritet istiqamәtlәrindәn biridir” [3]. Azәr -
baycan Respublikası Prezidentinin 22 iyul 2022-
ci il tarixli Sәrәncamı ilә tәsdiq edilmiş “Azәr -
baycan Respublikasının 2022–2026-cı illәrdә
sosial-iqtisadi inkişaf Strategiyası”nda qeyd
olunur ki, ölkәmizdә elmi-tәdqiqat univer sitet -
lәrinin yaradılması yaxın gәlәcәk üçün tәxirә -
salınmaz vәzifә kimi qarşıya qoyulmuşdur” [4]. 

Ali tәhsil müәssisәlәrinin elmi fәaliyyәtinin
ümumi problemlәri vә aktual mәsәlәlәri

Respublikanın ali tәhsil sistemindә elmi tәd -
qiqatların nәticәlәri, fәrdi elmi mәhsuldarlıq, on -
ların ölçülmәsi vә stimullaşdırılması ilә bağlı
dәrin müzakirәlәr davam etdirilir. Hökumәtin
әlaqәdar eşelonlarında universitetlәrdә sәmәrәli
elmi fәaliyyәt mövzusu әn çox müzakirә olunan
mәsәlәlәr sırasındadır. Elmi ictimaiyyәt aşağı da -
kı suallara cavab axtarır:

1. Universitetlәrin elmi tәdqiqatları cәmiy yә -
tin vә iqtisadiyyatın ehtiyaclarına cavab ve -
rirmi? 

2. Güclü milli universitetlәr (“milli Har vard -
lar”) olmadan güclü milli iqtisadiyyat qurmaq

mümkündürmü? 
3. Universitet üçün hәm tәdqiqat, hәm dә

tәdris çox vacibdir. Bütün nüfuzlu tәdqiqatçılar
güclü pedaqoq ola bilmәz vә ya bütün güclü pe -
daqoqlar mәhsuldar tәdqiqatçılar deyil. Uni -
versitet bu iki göstәrici arasında tarazlıq tapa bi -
lәrmi? 

4. Nәşrlәrin sayı artdıqca elmtutumlu әsәr -
lәrin sayı azalmağa meyillidir. “Elmi nәşrlәrin
inflyasiyası” sәviyyәsinin elmi ictimaiyyәtin
akademik fәaliyyәtinә mәnfi tәsiri nә dәrәcәdә
güclüdür? 

5. Dünyanın bir çox universitetlәrindә nüfuzlu
olmayan yerli jurnallar vardır. Belә ki, hәtta tәd -
qiqat universitetlәri dә bir çox elmi sahәlәr üzrә
jurnallar nәşr edir, lakin onların impakt faktor
göstәricisi çox aşağıdır. Eyni zamanda jurnal -
ların sayının vә onların redaksiyalarına daxil
olan mәqalәlәrin sayının artması ekspert rәyi
sis temindә müәyyәn gәrginlik yaratmırmı? 

6. Tәdqiqatın dәrc olunduğu jurnalın vә ya
tәdqiqatçının tәqdim etdiyi mәqalәnin elmi
sәviyyәsini qiymәtlәndirmәk lazımdırmı vә hansı
meyarlarla? 

7. Akademik etika qaydalarının hәyata keçi -
rilmәsindә elmi ictimaiyyәt üçün hansı vasitәlәr
daha mәqbuldur? 

8. Elmin mәnimsәnilmәsindә aparılan tәdqi -
qatlardan sәmәrәli istifadәnin imkanları vә nәti -
cәlәri haqqında anlayışın dәqiqlәşdirilmәsi vә
elmi fәaliyyәtin idarә edilmәsi sisteminin tәk -
millәşdirilmәsi tәlәb olunurmu? 

Universitet modellәri
Modellәrin çoxluğuna baxmayaraq, müasir

universitetdә dәyişikliklәri şәrtlәndirәn әsas
trendi onun “Universitet 1.0” modelindәn “Uni -
versitet 3.0” modelinә keçididir.

Klassik universitet, adәtәn uzun illәr әrzindә
toplanılmış universal liberal biliyi ötürmәyә
qadir olan tәdris müәssisәsi kimi başa düşülür.
XIX-XX әsrlәrdә bu ideyanın formalaşması vә
institutlaşması ali mәktәb modellәri şәklindә
meydana gәldi. Belә ki, bu mәktәblәrdә әhә -
miyyәtli tәdqiqat işlәri yox idi, ona görә dә zi -
yalılara elitar vә legitim üsulla tәsir etmәk im -
kanları az idi. Klassik universitetlәrdә, demәk
olar ki, yeni biliklәr istehsal olunmur, elmi tәd -
qiqat aparılmır. Əsas mәqsәd keçmişin bili yini
qorumaq vә ya kilsә doktrinalarını öyrәtmәk idi. 

Tәdqiqat universiteti, V. Humboldt tipli uni -
versitet (Berlin Universiteti onun ideyasına
uyğun olaraq 1810-cu ildә Prussiya Elmlәr
Akade miyasının bazasında yaradılmışdır) elmi-
nәzәri biliklәri dirçәltmәk üçün tәlәbәlәrә bu
biliyin necә kәşf edildiyini izah edir, anlayışları
gәnc lәrin şüurunda formalaşdırır vә onları elmin
әsas qanunlarına diqqәt yetirmәyә tәşviq edir. O
universitet ideyası elmin institusional inkişafına
vә alman xalqının mәnәviyyatının inkişafına
әsaslanırdı. V.Humboldt universitetin amalı
haqqında düşünәrәk yazırdı: “Elm hәmişә ön
planda qalır, elmi müәssisәlәr öz mәqsәdlәrinә o
zaman nail ola bilәrlәr ki, onların hәr biri
mümkün qәdәr saf elmi ideyaya uyğun gәlsin”
[5, s.21]. Belәliklә, hәqiqәti elmi yolla axtarmaq
lazımdır. Ona görә dә universitetin mühüm vәzi -
fәlәrindәn biri elmi araşdırmaların aparılması
olmalıdır. Biliyin ötürülmәsi vә hәqiqәtә çatmaq
qabiliyyәtinin formalaşması növbәti mәrhәlәdә
insanların mәnәvi inkişafını tәmin edir. 

A.O.Karpov iddia edir: “Universitet 3.0”
modeli üçün daha yüksәk status xarakterikdir,
burada üçüncü bir missiya yaranır – bilik vә
texnologiyanın kommersiyalaşdırılması. Belә bir
universitet әqli mülkiyyәt hüquqlarını idarә edir,
sahibkarlıq ekosistemi, perspektivli texnoloji
bazarlar formalaşdırır vә qlobal sәviyyәdә ölkә -
nin iqtisadi üstünlüyünün yaradılması platfor -
masına çevrilir” [6]. Professor Z.F.Mәm mәdov
tәdqiqatlarının birindә yazır: “Belәliklә, Azәr -
baycanda 1.0 vә 2.0 tipli universitetlәr çoxdan
formalaşıb, 3.0 tipli universitetlәr isә formalaşma
mәrhәlәsindәdir. Bu tip univer sitetlәr yara dıl -
malıdır. Hesab edirik ki, dövlә timizin vә höku -
mәtimizin, elәcә dә bәzi univer sitetlәrimizin
müәyyәn addımları bu prosesi sürәt lәndir mәli -
dir” [7, s.107]. 

Azәrbaycan Respublikası Prezidentinin milli
elmin inkişaf perspektivlәri ilә bağlı mövqeyi
tamamilә haqlıdır: “İqtisadiyyatımızın dayanıqlı
inkişafı, biliyә әsaslanan cәmiyyәtin forma laş -
dırılması vә insan kapitalına sәrmayә qoyuluşu
bizim üçün yaxın gәlәcәkdә әsas strateji hә -
dәflәrdәn biridir. Bütün bunlar yüksәkixtisaslı kadr
potensialı, yeni elmi yanaşmalar, elәcә dә çevik
innovativ aktivlik tәlәb edir vә Azәrbaycan elmi
qarşısında tamamilә yeni vәzifәlәr qoyur” [3].

Belәliklә, Azәrbaycan universitetlәri qarşı -

sında innovativ inkişafla bağlı vәzifәlәr qoyul -
muşdur: “mәsәlәn, sıçrayışlı tәdqiqatlar apar -
maqla akademik reputasiya yaratmaq, intellek -
tual mәhsullar istehsal etmәk vә universitetlәrlә
iqtisadiyyatın real sektoru arasında qarşılıqlı
әlaqәni inkişaf etdirmәk. “Universitet 3.0”
modeli peşәkar kadrlar hazırlamağa vә istedadlı
insanlarla işlәmәyә imkan verәcәk, hәmçinin
biznes ictimaiyyәti ilә sәmәrәli әlaqәlәri tәmin
edәcәkdir [7, s. 107]. 

Müasir universitetlәrdә elmi fәaliyyәtin
idarә edilmәsi sistemi

Müasir universitetin missiyası sürәtli dәyi -
şikliklәr şәraitindә necә yaşamaq vә yaratmaqla
bağlı suallara cavab tapmaq, praqmatik yanaş -
maları müәyyәn etmәk, insan hәyatının bütün
sahәlәrindә problemlәri öyrәnmәk, cәmiyyәtin
tәbәqәlәrinin sürәtlә differensiallaşmasını izlә -
mәk vә araşdırmaq, bu proseslәrdә ali tәhsil
müәssisәlәrinә xüsusi yer tapmaqdır. Müasir
universitetlәrdә elmi fәaliyyәtin idarә edilmәsi
sistemi aşağıdakı prioritet istiqamәtlәri әhatә
edir: 

– elmi fәaliyyәtin tәşviqi sisteminin idarә edil -
mәsi; 

– tәdqiqat layihәlәrinin idarә edilmәsi;
– universitet ilә biznes vә ya real sektor ara -

sında әmәkdaşlığın idarә edilmәsi; 
– tәdqiqat mәrkәzlәrinin vә institutların idarә

edilmәsi; 
– real vә virtual tәdqiqat laboratoriyalarının

idarә edilmәsi; 
– texnologiya transferinin idarә edilmәsi;
– elmi jurnalların vә nәşriyyat fәaliyyәtinin

idarә edilmәsi; 
– elmi fәaliyyәtdә akademik etika prinsip lә -

rinin tәmin edilmәsinin idarә edilmәsi;
– elmi fәaliyyәtin ölçülmәsi vә qiymәt lәn di -

rilmәsi (elmimetriya) sisteminin idarә edil mәsi. 
Universitetlәrdә biliklәrin idarә edilmәsinin

mәqsәdi biliyin “innovasiyalara, yaradıcı vә
әsaslandırılmış qәrarlar qәbul etmәyә vә prob -
lemsiz transformasiyaya xidmәt etmәsini tәmin
etmәk, bununla da daha dәyәrli tәhsil mәhsulları
vә xidmәtlәri yaratmaq, tәşkilatın ümumi effek -
tivliyini artırmaq, etimad vә açıqlıq әsasında qu -
rulmuş interaktiv tәlim mühitini dәstәk lә mәkdir.
Bu baxımdan biliklәrin idarә edilmәsi sisteminin
qurulması tәhsil tәşkilatının korporativ mәdәniy -

yәtindә әhәmiyyәtli dәyişikliklәri nәzәrdә tut -
malıdır” [8]. 

Universitetdә professor-müәllim heyәti işә
götürülәrkәn ilk göstәrici elmi fәaliyyәtdir.
Müәllim tәcrübәsi arzuolunandır, lakin mütlәq
deyil. İlk növbәdә, alimin elmi tәdqiqatlarının
nәticәlәri nәzәrә alınır. Alim universitetә qrantlar
gәtirir, mәqalәlәr dәrc etdirir, beynәlxalq vә yerli
mükafatlar alır, getdikcә daha çox yeni-yeni
tәlәbәlәri öz fәaliyyәtinә cәlb edir vә nәticәdә
universitetlәrin reytinqinә müsbәt tәsir göstәrir.
Son onilliklәrdә cәmiyyәtdә vә iqtisadiyyatda
baş verәn dәyişikliklәr (xüsusәn postindustrial
dövrdәn informasiya erasına keçid) ali tәhsil
sisteminin funksiya vә rolunun transfor masi -
yasına öz töhfәsini vermişdir. Bu innovativ ye -
niliklәr getdikcә daha çox tәtbiq olunmağa baş -
landı vә akademik sektorun artan rolu tәkcә
әmәk bazarının insan resursları ilә tәmin edil -
mәsindә deyil, hәm dә sәnaye sektoru ilә birgә
tәdqiqatlar, konsaltinq vә patentlәşdirmә yolu ilә
bilik vә texnologiyanın ötürülmәsindә özünü
göstәrdi. Bu gün universitet sistemindә tәdqiq a -
tın dәyәrinә önәm verәn bonus mexa nizmindәn
istifadә edilir. Bir çox universitetlәrdә professor-
müәllim heyәtinin әmәkhaqqının bir hissәsi
müxtәlif meyarlara vә ölçülәbilәn nailiy yәtlәrә
(mәsәlәn, tәdqiqat mәhsulu) әsasәn müәyyәn
edilir. 

Azәrbaycanda elmi nәşrlәrin qiymәt lәndiril -
mәsi sistemi vә gәnc alimlәrin hazırlanması üçün
müvafiq meyarlar Azәrbaycan Respublikasının
Prezidenti yanında Ali Attestasiya Komissiyası
(AAK) tәrәfindәn müәyyәn edilir. Ali Attestasiya
Komissiyası, Elmlәr Akademiyası, Elm vә Tәhsil
Nazirliyi qanunçuluq, obyektivlik prinsiplәrini,
habelә şәffaflıq vә peşә etikası normalarını
rәhbәr tutaraq, ali mәktәblәr vә aidiyyәti tәşki -
latlarla sıx әmәkdaşlıq edәrәk, fәal şәkildә yük -
sәk ixtisaslı kadrların hazırlanmasında iştirak
edirlәr vә bu sahәdә dövlәt siyasәtinin hәyata
keçirilmәsi üçün sәmәrәli tәdbirlәr görürlәr. 

Müasir dövrdә elmi fәaliyyәtin qiymәt lәn -
dirilmәsi vә idarә olunması proseslәrini hәyata
keçirәn inzibatçılar, әsasәn, elmi jurnallarda dәrc
olunan nәşrlәrin vә istinadların sayından istifadә
edirlәr. Fikrimizcә, professor-müәllim heyәtinin
vә elmi işçilәrin fәaliyyәtinin qiymәtlәndirilmәsi
ekspertizaların nәticәlәrinә әsaslanmalı, elmi

nәticәlәr isә ictimai müzakirәlәrdәn keçdikdәn
sonra reallaşdırılmalıdırlar. Elmi jurnallardakı
nәşrlәrin vә istinadların sayı ilә hesablanan
elmiometrik göstәricilәr yalnız mәlumat-kö -
mәkçi rolunu oynaya bilәr. Mәsәlәn, 1995-ci ildә
professor Ed Luce çox az mәqalә dәrc etdir -
mәsinә vә h-indeksinin aşağı olmasına baxma -
yaraq, fiziologiya vә tibb üzrә Nobel mükafatına
layiq görüldü. 

Azәrbaycanda “Tәdqiqat universiteti” sta -
tusu

Tәdqiqat universiteti tәdris prosesinin elmi
fәaliyyәtlә real inteqrasiyası әsasında eyni sә-
mәrәliliklә elmi vә tәdris fәaliyyәtini hәyata
keçirәn, qabaqcıl elmi tәdqiqatların aparılmasını
tәmin edәn, yüksәkkeyfiyyәtli elmi-pedaqoji
mühitә vә yüksәk elmi-pedaqoji kadr poten -
sialına malik olan ali tәhsil müәssisәsi vә ya elmi
tәhsil mәrkәzidir. Nәzәrdә tutulur ki, tәdqiqat
universitetlәri fundamental vә tәtbiqi elmi tәd -
qiqatlar aparmaqla yanaşı, yüksәk texnologiyalı
elmtutumlu sahәlәri rәqabәtqabiliyyәtli kadr -
larla, elmi informasiya ilә tәmin etmәli, dövlәtin
inkişaf strategiyalarının vә proqramlarının işlә -
nilmәsindә fәal iştirak etmәlidirlәr. Liverpul
Universitetinin ali tәhsilin idarә edilmәsi üzrә
professoru Con Taylor uğurlu tәdqiqat univer -
sitetlәrinin aşağıdakı açar xüsusiyyәtlәrini fәrq -
lәndirir: fundamental vә tәtbiqi tәdqiqatların
mövcudluğu; bir çox elmyönümlü tәdbirlәrin
çoxluğu; akademik fәnlәrin genişliyi; magistr
proqramlarının yüksәk nisbәti; tәdqiqatların yük -
sәk sәviyyәli gәlirliliyi; beynәlxalq әmәk daşlıq
proqramlarının yetәrli olması [9]. ABŞ-da Tәd -
qiqat universitetinin meyarlarına universitetin al -
dığı müәyyәn miqdarda qrantlar, bakalavr ha zırlığı
proqramlarının mövcudluğu, elmi-tәd qiqat vә tәc -
rübә-konstruktor işlәrinә federal ma liyyә dәs tәyi
sәviyyәsi baxımından aparıcı uni versitetlәr siya -
hısına daxil edilmәsi aid edilir [10]. 

“Elm haqqında” Azәrbaycan Respublikasının
2016-cı il 14 iyun tarixli, 271-VQ nömrәli Qanu -
nunun qәbulu ilә “Tәdqiqat universiteti” anlayışı
Azәrbaycanın milli qanunvericiliyinә daxil edil -
mişdir. Bu statusu qazanan universitetlәr üçün
dövlәtdәn әlavә maliyyә dәstәyi alması plan laş -
dırılır. Azәrbaycanda “Tәdqiqat universiteti”
statusu aşağıdakı tәlәblәrә cavab verәn ali tәhsil
müәssisәlәrinә verilir [11]: 

– müvafiq infrastrukturun, elektron kitab xa -
nanın, müasir maddi-texniki bazanın, funda-
mental, tәtbiqi vә eksperimental elmi-tәd qi qat la -
rın aparılması vә elmi avadanlıqdan istifadә
üçün kollektiv (digәr universitetlәrlә bir gә) mәr -
kәzin mövcudluğu; 

– son tәqvim ili әrzindә respublikada, elәcә dә
beynәlxalq elmiometrik mәlumat bazalarına
(Web of Science, SCOPUS) daxil olan jur nal -
larda ali tәhsil müәssisәsinin әmәkdaşları tәrә -
findәn dәrc edilmiş mәqalәlәrin sayının azı on
faiz olması; 

– doktorantura sәviyyәsindә kadr hazırlığının
hәr bir ixtisası üzrә doktorluq dissertasiyalarına
rәhbәrlik edә bilәcәk әn azı beş professor vә ya
dosentin olması; 

– dissertasiya şuralarının (әn azı bir şuranın)
fәaliyyәt göstәrmәsi; 

– magistratura sәviyyәsindә ixtisaslaşmanın
beynәlxalq akkreditasiyası; 

– ali tәhsil müәssisәlәri tәrәfindәn antiplagiat
sisteminin istifadәsi; 

– yerli vә beynәlxalq donorlardan son beş il
әrzindә elm sahәsindә әn azı 20 qrant alınması.

Müasir dövrdә milli iqtisadiyyatın inkişafında
elmin rolunun kәskin artırılması zәrurәtini nә -
zәrә alsaq, bu sahәyә investisiyaların artırıl -
masına böyük ehtiyacın olduğu özünü büruzә
verir. Tәcrübә göstәrir ki, tәkcә dövlәt maliy -
yәsindәn istifadә etmәklә bu problemi hәll etmәk
çox çәtindir. Bu baxımdan elmә investisiya
qoyuluşunda özәl biznes strukturlarının vә ven -
çur kapitalının geniş iştirakının stimul laş -
dırılması mexanizminin işlәnilib hazırlanması vә
hәyata keçirilmәsi üçün zәruri şәraitin yara dıl -
ması mәqsәdәuyğundur. 

Universitetlәrin yeni missiyası: kom mer si -
y a laşma trendi

Elmin tәşkilati formalarının transfor masiya -
sını әks etdirәn “akademik kapitalizm” anlayışı
1990-cı illәrdә elmin sosiologiyası vә iqtisa diy -
yatı sahәsindә tәdqiqatlara daxil olmuşdur. ABŞ-
da universitetlәrin sahibkarlıq fәaliyyәti “aka -
demik kapitalizm” adlanmışdır ki, onun da әsas
mәqsәdi elmi-tәdqiqatları vә patentlәri mәnfәәt
әldә etmәk üçün mallara çevirmәkdir [12, s.30].
Analitik hesabat müәlliflәri xüsusilә qeyd edir -
lәr: “Universitet 3.0”da elmi fәaliyyәtin yeni
tәşkilindә әsas meyillәr aşağıdakılardır: 

– yüksәk statuslu universitetlәrlә vә yüksәk
texnologiyalara malik şirkәtlәrlә әmәkdaşlıq
lehinә müstәqil fundamental tәdqiqatların
hәcminin azaldılması; 

– biznes fәaliyyәti mәqsәdli tәdqiqatlar;
– elmi-tәdqiqat, tәcrübә-konstruktor işlәrinin

(ETTK), yaradılan biliklәrin, tәdqiqat nәticә lәri -
nin kommersiyalaşdırılması; 

– ETTK şöbәsinin tәşkilatın mәnfәәtinә diq -
qәtin artırılması; 

– elmi fәaliyyәtin universitet vә biznes korpo -
rasiyasının strategiyası ilә sinxronlaşdırılması; 

– elmi tәdqiqatın fәnlәrarası tәtbiqi, açıq xa -
rakteri; 

– beynәlxalq elmi әmәkdaşlıqların sayının
artması; 

– nou-haunun praktiki tәtbiqi;
– tәdqiqat işlәrinin aparılması üçün alternativ

maliyyә mәnbәlәrinin aktiv axtarışı, üçüncü tә -
rәflәrin resurslarının cәlb edilmәsi; 

– xarici müştәrilәrә vә bazarlara xidmәt;
– universitetin innovativ fәaliyyәtinin tәrkib

hissәsi kimi elmi-tәdqiqat işlәrinin inkişafı; 
– tәlәbә sahibkarlığının dәstәklәnmәsi üçün

infrastrukturun inkişafı; tәlәbә texnoloji sahib -
karlığı üçün universitet studiyalarının, biznes
inkubatorların, sahibkarlığa dәstәk mәrkәz lәri -
nin yaradılması, startaplar şәklindә diplom işlә -
rinin yerinә yetirilmәsi; 

– öz texnoloji şirkәtini quran texnostarter-in -
novator tәlәbәlәrin vә ya müәllimlәrin sayında
әhәmiyyәtli artım; 

– universitetlәrin öz şirkәtlәrinin yaradılması
(spin-outlar); 

– iqtisadiyyatın real sektorunda tәşkilatlara
xidmәt göstәrmәk mәqsәdi ilә universitetlәrin ba -
zasında mühәndis mәrkәzlәrinin yaradılması [13].

Bununla belә universitetlәrin sahibkarlıq
fәaliyyәtinә vә kommersiyalaşdırılmasına hәvәs
göstәrmәsi, elәcә dә onların patent formasındakı
inkişafları bu universitetlәrin cәmiyyәtә xidmәt
etmәk kimi humanist ideyasının mәhsuldarlığı
(qeyri-mәhsuldarlığı) ilә bağlı müzakirәlәri
intensivlәşdirib. Azәrbaycan universitetlәrinin
üçüncü missiyası ilkin mәrhәlәdәdir vә getdikcә
özünәmәxsus xüsusiyyәtlәr qazanır. Professor
Z.F.Mәmmәdovun fikrincә, “Azәrbaycan üçün
“Universitet 3.0” tәkamülü ciddi sosial vә
iqtisadi problemdir, çünki bu tipli universitetlәr

iqtisadi islahatların aktiv aktorları olaraq bu gün
cәmiyyәtin modernlәşdirilmәsindә vә onun bilik
iqtisadiyyatına transformasiya olunmasında fәal
rol oynamalıdırlar” [7, s.108]. 

Milli Mәclisin Elm vә Tәhsil Komitәsi tәrә -
findәn hazırlanaraq 2023-cü ilin yaz sessiyasının
müzakirәsinә tәqdim edilәn “Ali tәhsil haq -
qında” Azәrbaycan Respublikası Qanununun
layihәsinin “Ali tәhsil müәssisәlәrindә elmi-
tәdqiqat vә innovasiyalar” adlı VII fәslindә haqlı
olaraq qeyd edilir (40.4-cü bәnd): “İnnovasiya
fәaliyyәtinin hәyata keçirilmәsi vә innova -
siyaların inkişafına vә elmi, bәdii tәdqiqatların
nәticәlәrinin kommersiyalaşdırılmasına infras -
truktur dәstәyinin tәmin edilmәsi mәqsәdi ilә ali
tәhsil müәssisәlәrinin tәrkibindә innovasiya
mәrkәzlәri, texnologiyaların transferi mәrkәzlәri,
biznes vә texnoloji inkubatorlar, elmi-texnoloji
parklar vә digәr struktur bölmәlәri yaradıla bilәr.
Magistratura vә doktorantura tәhsil proq -
ramlarının müvafiq hissәsi bu struktur böl -
mәlәrindә hәyata keçirilә bilәr”. Tәhsil sahәsindә
çalışan mütәxәssis vә ekspertlәrin iştirakı ilә
hazırlanan vә yaxın gәlәcәkdә qәbul olunacaq vә
onun icrası bütün sәviyyәlәrdә tәmin edilәcәk bu
Qanun ali tәhsil sistemindә mövcud olan
boşluqların böyük hissәsini aradan qaldıracaq,
onların beynәlxalq reytinqini yüksәldәcәk,
ölkәmizin qabaqcıl tәhsil müәssisәlәrinin tәdqi -
qat universitetlәri statusu qazanılması üçün
hüquqi baza vә әlverişli şәrait yaradacaq. Başqa
sözlә, universitetlәrin qarşısında sıçrayışlı
tәdqiqatlar vasitәsilә akademik reputasiya yarat -
maq, intellektual mәhsullar hasil etmәk vә uni -
versitetlәrin iqtisadiyyatın real sektoru ilә qar -
şılıqlı әlaqәsini güclәndirmәk kimi innovativ
inkişafla bağlı vәzifәlәr qoyulmuşdur [14]. Be -
lәliklә, müasir universitet elmtutumlu tex nolo -
giyalar vә innovasiyalar yaradır, sәnaye ilә sıx
әlaqәdә olur, biliklәrә әsaslanan mәhsulların
isteh salçısına çevrilir, әmәk bazarı üçün yeni iş
yerlәri tәklif edir, texnoparklar vә startaplar
vasitәsilә real bazarda biznes subyekti kimi iş -
tirak edir. 

Ali tәhsil sisteminin elmi fәaliyyәtindә möv -
cud problemlәrin müzakirәsi

Şübhә etmirik ki, 2030-cu ilәdәk Azәrbaycan
iqtisadi cәhәtdәn daha da inkişaf etmiş vә
rәqabәtqabiliyyәtli ölkәyә çevrilәcәkdir. Bunu

“Azәrbaycan 2030: sosial-iqtisadi inkişafın Milli
Prioritetlәri” Konsepsiyasında nәzәrdә tutulan
müddәalar vә onların son illәrdә ardıcıllıqla,
uğurla reallaşdırılması sübut edir. Fikrimizcә, bu
mәqsәdlәrә nail olmaq üçün ölkәmizdә milli
elmi-innovativ universitetlәr şәbәkәsinin yara -
dılması, yeni bilik vә texnologiyaların istifa dә -
sini, inkişafı vә yayılmasını tәmin etmәk mә -
sәlәsi ön plana çıxmalıdır. 

Universitetlәrin elmi fәaliyyәtin inkişafına
sadiqliyini, milli iqtisadiyyatların vә bütövlükdә
dünyanın innovativ inkişafı üçün universitet el -
m inin rolunun vacibliyini dәrk edәrәk, univer -
sitetlәrin elmi fәaliyyәtindә problemlәrin hәlә dә
mövcud olduğunu iddia etmәk olar. Univer -
sitetlәrdә elmi fәaliyyәtin daha da güclәn -
dirilmәsi mәqsәdi ilә bir sıra problemlәrin hәllini
vә aşağıdakı tәdbirlәrin hәyata keçirilmәsini
tәklif edirik: 

1. İctimai-siyasi elmlәr sahәsindә aparılan
elmi-tәdqiqat işlәrinin keyfiyyәt göstәricilәrinin
yüksәldilmәsi mәsәlәsi universitetlәrin qarşı -
sında mühüm vәzifә kimi qoyulmuşdur. Lakin
büdcә mexanizmlәrindәn istifadәyә fәrqli yanaş -
malar hәlә ki, bu prosesin düzgün qurul ma sına
imkan vermir. 

2. Elmi tәdqiqatların nәticәlәri hәlә dә tәdris
prosesinә zәif inteqrasiya olunur. 

3. Universitetlәrdә elmi-pedaqoji kadr poten -
sialı vә hazırlığı müasir tәlәblәrә tam cavab ver -
mir. 

4. Azәrbaycanın әksәr universitetlәrindә
müәllimlik missiyası üstünlük tәşkil edir. Ali
tәhsil müәssisәlәrindә vәzifәlәrin strukturu
dәyişmәz olaraq qalır, yәni “fәlsәfә doktoru”
elmi dәrәcәsi olmayan müәllimlәr pensiya yaşı -
nadәk böyük müәllim kimi çalışır vә bu dәrәcә
ilә pensiyaya çıxırlar.

5. Akademik bazarın fәaliyyәt göstәrmәsi
rәqabәt tәzyiqini azaltmağa kömәk edir. 

6. Beynәlxalq elmi mәlumat bazalarında
qeydiyyatdan keçmiş dünya elmi jurnallarının
tәxminәn yarısı Amerika nәşrlәridir. İkinci yerdә
Böyük Britaniya (711 min nәşr), üçüncü yerdә
Yaponiya (686 min nәşr), dördüncü yerdә
Almaniya (632 min nәşr) qәrarlaşıb. Yuxarıdakı
rәqәmlәrdәn dә göründüyü kimi, bu iyerarxiyada
birinci yeri Amerika vә Britaniya nәşrlәri tutur.

Mәlumdur ki, onlar öz alimlәrinin nәşrlәrini ilk
növbәdә yerlәşdirirlәr. 

7. Müәyyәn şәraitdә ingilis dilinin üstünlüyü
milli alimlәrin yüksәk h-indeksinin sahibi
olmasında bir maneәyә çevrilir. 

8. Əgәr Qәrbi Avropanın әksәr ölkәlәrindә
elmi tәdqiqatlar, ilk növbәdә fundamental tәd -
qiqatlar tarixәn ali mәktәblәrdә cәmlәşibsә,
Azәrbaycanda uzun müddәtdir ki, bu sahәdә
Milli Elmlәr Akademiyasının sahә institutları vә
digәr bölmәlәri fәaliyyәt göstәrir. 

9. Elmi-tәdqiqatların kommersiyalaşdırılması
göstәricilәrinin universitetlәrin fәaliyyәtinin
sәmәrәliliyinin ümumi qiymәtlәndirilmәsinә
daxil edilmәli, elmi fәaliyyәtin, xüsusilә yüksәk
elmi mәhsuldarlığın beynәlxalq miqyasda tanın-
mış elmi jurnallarda mәqalәlәrlә ifadә olunan
elmiometrik qiymәtlәndirilmәsinin mәsuliyyәtli
vә balanslaşdırılmış sisteminә nail olunmalıdır.

10. “Fәlsәfә doktoru” hazırlığı proqramında
“elmi tәdqiqatların kommersiyalaşdırılması”
kimi bir fәnnin tәdrisi vacibdir, çünki elmi
tәdqiqatların nәticәlәrinin kommersi yalaşdırı l -
ması prosesini bilmәdәn yüksәkkeyfiyyәtli dis -
sertasiya işi hazırlamaq demәk olar ki, mümkün
deyil. 

11. İctimai elmlәrin tәdrisindә mühüm dә -
yişikliklәr edilmәlidir. Professorlar yorucu, mo -
noton mühazirә kursları әvәzinә tәlәbәlәr üçün
onları cәlb edәn vә gәlәcәk tәdqiqatlar üçün
stimul yaradan tәdqiqat fәaliyyәti hәyata keçirә
bilәrlәr. Bundan әlavә, mücәrrәd nәzәri bilik vә
tәlәblәr sırımaq әvәzinә, tәlәbәlәrә izahat
prosesindә onlara hәyatda faydalı ola bilәcәk
nәzәri vә praktiki biliklәri ötürmәk lazımdır. 

12. Azәrbaycanda nәşr olunan vә xarici ö l -
kәlәrdә maraq doğuracaq elmi әsәrlәrin xarici
dillәrә tәrcümә olunması vacibdir.

13. Ali tәhsil müәssisәlәrindә tәhsilin key -
fiyyәtinin yüksәldilmәsi mәqsәdi ilә әmәk ba -
zarının dәyişәn tәlәblәrinә uyğun tәdris planları
vә proqramlarının davamlı olaraq tәk millәş diril -
mәsi önәmlidir.

14. Ali mәktәblәrdә elmin innovativ inkişafı
istiqamәtlәri üzrә elmi-mәslәhәt mәrkәzlәri ol -
malıdır.

15. Elmi ünsiyyәt prosesindә arzuolunmaz
komponentlәrә diqqәt yetirmәmәk mümkün de -

yil. Əksәriyyәtinin elmi dәyәri az olan vә ya heç
olmayan konfransların tәşkili, akademik etika -
dan asılı olmayaraq nәyin bahasına olursa-olsun
mәqalәlәrin, nәşrlәrin kütlәvi şәkildә yazılması
elmi fәaliyyәtin inkişafında çaşqınlıq yaradır.

Nәticә. Müasir universitet elmtutumlu texno -
logiyalar vә innovasiyalar yaradır, sәnaye ilә sıx
әlaqәdә olur, biliyә әsaslanan mәhsulların is -
tehsalçısına çevrilir, әmәk bazarı üçün yeni iş
yerlәri tәklif edir vә faktiki olaraq texnoloji
parklar vә startaplar vasitәsilә bazarda biznes
subyekti kimi iştirak edir. “Bilik triadası” kon -
sepsiyası universitetlәrin әnәnәvi “baza” funksi -
yaları – tәdris, elmi tәdqiqatlar vә sosial fәaliy -
yәtlәr arasındakı әlaqәlәri ehtiva edir. Bu model
çәrçivәsindә tәhsil proqramları vә tәd qiqat
layihәlәri vasitәsilә universitetlәr biliklәr yaradır
vә geniş ictimaiyyәtlә qurduğu çoxşaxәli qarşı -
lıqlı әlaqәlәr yeni mәhsulların, proseslәrin vә
xidmәtlәrin әrsәyә gәlmәsinә vә tәtbiqinә kömәk
edir. 

Azәrbaycanın әsas mәqsәdi 2030-cu ilәdәk
iqtisadi, siyasi vә sosial cәhәtdәn inkişaf etmiş,
dünya birliyi sәviyyәsindә rәqabәtqabiliyyәtli
ölkәyә çevrilmәkdir. Qarşıya qoyulan mәqsәdә
nail olmaq üçün digәr prioritet vәzifәlәrin hәlli
ilә yanaşı, güclü elmi-tәdqiqat fәaliyyәti ilә
yüksәk bilik vә bacarıqlara malik insan kapi -
talının formalaşdırılması hesabına beynәlxalq
sәviyyәdә ali tәhsil müәssisәlәrinin rәqabәt
qabiliyyәtinin yüksәkkeyfiyyәtli göstәricilәrini
tәmin etmәk lazımdır. Bu, Azәrbaycanda yeni
bilik vә texnologiyaların inkişafını, istifadәsini
vә yayılmasını tәmin edәn milli elmi-innovativ
universitetlәrin formalaşdırılmasını tәlәb edir.

Аbstract
The article aims to study modern challenges

and future goals within the framework of the new
priority of Azerbaijan's state policy in the field of
science, as well as to identify problems related to
scientific activity in the country's universities in
the context of world experience and put forward
proposals for their solution. The article also ref -
lects recommendations and proposals for in -
creasing the efficiency of teaching, scientific re -
search and innovations in higher education in

accordance with the requirements of the modern
era and adequate to the development charac -
teristics of the national economy, as well as the
ideas put forward in the scientific works of eco -

Аннотация
Основная цель статьи – изучить совре -

менные вызовы и будущие цели в рамках но -
вого приоритета государственной поли тики
Азербайджана в сфере науки, а также выя -
вить проблемы, связанные с научной дея -
тельностью в вузах страны в контексте ми -
рового опыта и выдвинуть предложения по их
решению. В статье также отражены ре ко мен -
дации и предложения по повышению эф -
фективности преподавания, научных иссле -
дований и инноваций в сфере высшего
образования в соответствии с требованиями
современной эпохи и адекватные особен -
ностям развития национальной экономики, а
также идеи, выдвинутые в научных трудах
экономистов, посвященных проблемам инс -
титуционального развития госу дарствен ной
политики в сфере науки в Азербайджане.

